
2022:066679 

GJYKATA THEMELORE FERIZAJ-Departamenti i Përgjithshëm, gjyqtarja Mirlinda Bytyqi 

Rexhepi, në çështjen juridike kontestimore të paditësve SH.M nga Ferizaj, B.M nga fshati 

“.......” Komuna Ferizaj, E.B nga Ferizaj, A.Z nga Ferizaj, I.M nga Ferizaj të cilët sipas 

autorizimit i përfaqëson Av. Arian Hetemi nga Lipjani, kundër të paditurës Ministria e Arsimit 

Shkencës dhe Teknologjisë, Agjencia për Arsim dhe Aftësim Profesional dhe Arsim për të 

Rritur - me seli në Prishtinë, lidhur me çështjen kontestuese shpërblimin e Inflacionit, pas 

përfundimit të shqyrtimit kryesor publik të mbajtur më 13.02.2024, në prani të autorizuarit të 

paditësve dhe në mungesë të paditurës, mori këtë: 

 

A K T GJ Y K I M 

 

I. APROVOHET në tërësi kërkesëpadia e paditësve SH.M nga Ferizaj, B.M nga fshati “.......” 

Komuna Ferizaj, E.B nga Ferizaj, A.Z nga Ferizaj, I.M nga Ferizaj, si e bazuar dhe 

DETYROHET e paditura Ministria e Arsimit Shkencës dhe Teknologjisë, Agjencia për Arsim 

dhe Aftësim Profesional dhe Arsim për të Rritur - me seli në Prishtinë, që paditësve ti paguaj  në 

emër të kompensimit të inflacionit për periudhën 01.04.2019, 2020, 2021 deri më 21.11.2022 

shumat, edhe atë : 

1.Paditësit Sh.M nga Ferizaj shumën prej 548.87€ 

2.Paditësit B.M nga fshati Pojatë Komuna Ferizaj  shumën prej 224.32€ 

3.Paditëses E.B nga Ferizaj shumën prej 856.71€ 

4.Paditësit A.Z nga Ferizaj 01.05.2019, 2020, 2021 deri më 21.11.2022 shumën prej 544.15€ 

5. Paditëses I.M nga Ferizaj 01.05.2019, 2020, 2021 deri më 21.11.2022 shumën prej 1097.87€. 

 

II. DETYROHET - e paditura që shumën e përcaktuar sikurse në pikën I të këtij dispozitivi ti 

paguaj paditësve me kamatë ligjore prej 8% nga data e pranimit të këtij aktgjykimi, deri në 

pagesën definitive si dhe shpenzimet e procedurës në shumën e përgjithshme prej 1049€, të gjitha 

këto në afat prej 7 ditësh, pas plotfuqishmërisë së këtij aktgjykimi, nën kërcënimin e 

përmbarimit. 

     A r s y e t i m 

 

Paditësit përmes të autorizuarit të tyre kanë paraqitur padi më datë 05.04.2024 për kompensimin 

e Inflacionit për periudhën 01.04.2019 deri më 21.11.2022, me parashtresë të veçantë ka bërë 

precizimin e padisë për secilin paditës, me të cilën kanë kërkuar që të aprovohet në tërësi 

kërkesëpadia e paditësve si e bazuar, ndërsa në fjalën përfundimtare ka deklaruar se mbesin në 

tërësi pranë padisë dhe kërkesëpadisë, dhe i propozon gjykatës që të aprovoj në tërësi si të 

bazuar, shpenzimet e procedurës i ka kërkuar dhe atë për përpilimin e padisë shumën prej 

312.00€  për precizimin shumën prej 312.00€,  për seancë 405.00€ për taksë gjyqësore 20.00€ 

gjithsej shumën e përgjithshme 1049€.  

 

E paditura nuk ka qenë prezentë në seancën gjyqësore, edhe pse e njëjta fillimisht e ka pranuar 

aktvendimin mbi përgjigjen në padi,  ftesën për seancë të datës 13.02.2024 e ka pranuar me datë 

07.02.2024, ndërsa e njëjta nuk është paraqitur në seancë dhe mungesën nuk e ka arsyetuar, 

ndërsa i autorizuari i paditësve i ka propozuar gjykatës që të mbahet në mungesë të paditurës 

pasi e njëjta e ka pranuar ftesën dhe nuk është paraqitur në seancë. 

 

Gjykata këtë aktvendim (që ka të bëjë me mbajtjen e seancës pa praninë e të paditurit) e ka 

bazuar në dispozitën e nenit 423 par.4, në të cilën përcaktohet se, nëse i padituri që është thirrur 

me rregull nuk vjen në seancën gjyqësore, atëherë shqyrtimi kryesor i çështjes mbahet pa praninë 

e tij. 

Gjykata, për këtë çështje nuk ka caktuar seancë përgatitore, por drejtpërdrejt ka caktuar seancën 

e shqyrtimit kryesor, edhe pse në parim seancë përgatitore është e detyrueshme. Neni 401 i LPK-

së-së, parasheh ‘’Seanca përgatitore është e detyrueshme, përveçse në rastet në të cilat 

gjykata........nga shkaku i pandërlikueshmërisësë kontestit vjen në përfundim se nuk ka nevojë të 

konvokohet seanca përgatitore’’.  

 

Gjykata me qëllim të vërtetimit sa më të drejtë  të gjendjes së fakteve të çështjes, për aq sa palët 

ndërgjyqëse përmbushin detyrimin e tyre për t’i parashtruar ato,  në kuptim të nenit 7.1 të LPK-

së, ka administruar një sërë provash: Kontratat e punës në emër të paditësve, si dhe shiqimi në 

listat e pagave të paditësve, parashtresa për plotësim të padisë dhe precizim të kërkesëpadisë.               

Pasi që Gjykata bëri vlerësimi të secilës provë veç e veç dhe të gjithave së bashku, mbështetur 

në dispozitat nga neni 8 i Ligjit për Procedurën Kontestimore, arriti në përfundimin se në këtë 

çështje juridike kontestimore duhet vendosur si në dispozitiv të këtij aktgjykimi. 

 

Gjykata nga kontratat e punës së paditësve vërtetoi faktin se paditësi SH.M është në marrëdhënie 

pune në institucionin ''Agjencia e Arsimit dhe Aftësimit Profesional dhe Arsimit për të Rritur”  

në Ferizaj, në detyrat e punës si fokist, dhe realizon pagë në shumë prej 262.38€, paditësi B.M 

është në marrëdhënie pune në institucionin ''Agjencia e Arsimit dhe Aftësimit Profesional dhe 

Arsimit për të Rritur”  në Ferizaj, në detyrat e punës si instruktor në Profilin e AS Kujdesi Social 

dhe Shëndetsorë, dhe realizon pagë në shumë prej 114.98€, paditësja E.B është në marrëdhënie 

pune në institucionin ''Agjencia e Arsimit dhe Aftësimit Profesional dhe Arsimit për të Rritur”  

në Ferizaj, në detyrat e punës si instruktore në profilin Teknik i Optikës, dhe realizon pagë në 

shumë prej 436.95€, paditësi A.Z është në marrëdhënie pune në institucionin ''Agjencia e Arsimit 

dhe Aftësimit Profesional dhe Arsimit për të Rritur”  në Ferizaj, në detyrat e punës si roje të 

objektit në QK Ferizaj, dhe realizon pagë në shumë prej 262.38€, paditësja I.M është në 

marrëdhënie pune në institucionin ''Agjencia e Arsimit dhe Aftësimit Profesional dhe Arsimit 

për të Rritur”  në Ferizaj, në detyrat e punës si Profesoreshë e lëndës Gjuhë dhe Letërsi Angleze, 

dhe realizon pagë në shumë prej 459.95€, sipas karakteristikave të përcaktuara e të cilat 

dëshmohen përmes kontratave të punës. 

 

Gjykata nga analizimi dhe vlerësimi i parashtresës për precizimin e padisë në kuptimin objektiv 

vërtetoi faktin se kërkesëpadia është e mbështetur në nenin 35 par. 10 të Kontratës Kolektive të 

Arsimit e datës 18.04.2017 dhe 21.01.2021. Në këtë rast duke u bazuar në listat e pagës për 

paditësit të cilët e kanë kërkuar kompensimin e inflacionit në pagë për periudhën prej Prill/ Maj-

Nëntor 2019, 2020, 2021 deri Nëntor 2022. 

 

Faktet e lartësisë së pagës së paditësve, gjykata e vërtetoi përmes listës së pagesës, ku përcaktohet 

lartësia e pagës mujore për secilin paditësit, edhe atë paditësi 1 e ka pagën 262.38€, paditësi 2 e 

ka pagën 114.98€ paditësi 3 e ka pagën 436.95€, paditësi 4 e ka pagën 262.38€  dhe   paditësi 5 e 

ka pagën 459.95€. Sipas nenit 329 par.1 të LPK-së: “Shkresa të cilën e ka hartuar në formën e 

caktuar organi shtetëror brenda kufijve të kompetencës së vet, si dhe shkresa të cilën në formë 

të tillë e ka hartuar ndërmarrja apo organizata tjetër në ushtrimin e autorizimeve publike që i 

janë besuar me ligj (dokumenti publik), provon saktë si në e asaj që konfirmohetta përcaktohet 

në të”, pra sa i përket lartësisë së pagës, gjykata i’u fali besimin e plotë, ngase është bërë e 

besueshme fuqia provuese e tyre ngase dokumenti është lëshuar nga organi publik. 

Lidhur me kompensimin në emër të inflacionit 

Gjykata arriti të vërtetoj gjendjen faktike për sa i përket kompensimit për inflacion për paditësit 

dhe atë duke u bazuar në nenin 35 par. 10 i Kontratës Kolektive, i cili përcakton se "Për çdo vit 

të përcillet shkalla e inflacionit sipas Entit të Statistikave të Republikës së Kosovës dhe përqindja 

% e inflacionit të futet në pagë".  

 

Bazuar në këto të dhëna rezulton se shkalla e inflacionit në mesataren vjetore sipas Entit të 

Statistikave të Republikës së Kosovës, të jetë dhe atë vitin 2019 inflacioni ka qenë në shkallen 

prej 2.7%, në vitin 2020 inflacioni ka qenë në shkallen prej 0.2%,  për vitin 2021 inflacioni ka 

qenë në shkallen prej 3.4% si dhe për vitin 2022 inflacioni ka qenë në shkallen prej 11.6%, 

gjykata gjatë llogaritjes së shumave lidhur me inflacionin dhe shkallën e kompensimit, ku 

paditësit ka marr për bazë pagën bazë dhe të njëjtës pagë i ka shtuar shkallën e inflacionit për 

secilin vitë, dhe këtë të drejtë paditësve ja ka njohur deri në muajin nëntor të vitit 2022 kur ka 

qenë në fuqi kontrata kolektive e arsimit.  

 

Gjykata deri te ky qëndrim ka ardhur duke u bazuar edhe me nenin 2 të LMD-së autonomia e 

vullnetit ku thuhet “Pjesëmarrësit në marrëdhëniet e detyrimeve janë të lirë, që në pajtim me 

dispozitat urdhëruese, të rendit publik dhe të dokeve të mira, ti rregullojnë marrëdhëniet e veta 

sipas vullnetit të tyre” që në rastin konkretë palët me vullnetin e tyre janë pajtuar që sa i përket 

çështjes së inflacionit duhet të përcillet, respektivisht të përfundoj viti kalendarik e tek atëherë 

të merret për bazë mesatarja, e jo për çdo muaj apo për një periudhë të caktuar të vitit pa 

përfunduar viti kalendarik.  

 

Duke qenë se ka lindur e drejta e paditësve për të kërkuar në rrugë gjyqësore realizimin e të 

drejtës për kompensim në emër të inflacionit, e njëjta është e legjitimuar që të kërkojë 

përmbushjen e detyrimit nga e paditura, së këndejmi, paditësi ka rolin e kreditorit kurse e 

paditura rolin e debitorit. Në kuptim të nenit 245 të Ligjit nr. 04/L-077 për Marrëdhëniet e 

Detyrimeve: Kreditori në marrëdhënien e detyrimit ka të drejtë që prej debitorit të kërkojë 

përmbushjen e detyrimit, ndërsa debitori ka për detyrë ta përmbushë atë me ndërgjegje dhe në 

tërësi, në përputhje me përmbajtjen e tij. Rrjedhimisht, duke qenë se e paditura i ka mbetur 

borxh paditëses, me aplikimin e dispozitës së lartcekur dhe në bazë të gjendjes së vërtetuar 

faktike, vendosi që ta detyroj të paditurën që paditëses t’ia kompensoj shumën si në dispozitiv 

të aktgjykimit. 

Andaj meqenëse ashtu siç është rregulluar e paditura ka pasur detyrim që paditësve t’ia shtoj në 

pagë shkallën e inflacionit të cilën gjë nuk e ka bërë për periudhën kontestuese andaj bazuar edhe 

në dispozitën e nenit 8 të LMD-së, ku thuhet se “Pjesëmarrësi në marrëdhënie të detyrimit kanë 

për detyrë ta përmbushin detyrimin e vet dhe janë përgjegjës për përmbushjen e të njëjtit”, e të 

cilin detyrim e paditura nuk e ka përmbushur ndaj paditësit. Në rastin konkret gjykata i zbatoj 

dispozitat e nenit 90 par.5 të Ligjit të Punës nr. 03/L/212 ku shprehimisht thuhet “Marrëveshja 

kolektive vlen për ata punëdhënës dhe punëmarrës të cilët marrin përsipër detyrimet e 

përcaktuara në marrëveshje te tillë kolektive”.    

Gjykata vendosi sikurse në dispozitiv të këtij aktgjykimi duke aprovuar shumën përkatëse dhe 

atë për SH.M shumën e përgjithshme prej 548.87€, apo për vitin 2019 shkallën e inflacionit prej 

2.7% shumën prej 68.36€, për vitin 2020 shkallën e inflacionit 0.2% shumën prej 6.75€, për vitin 

2021 shkallën e inflacionit 3.4% shumën prej 114.78€ dhe për vitin 2022  deri më 22 Nëntor 

shkallën e inflacionit 11.6% shumën prej 358.98€ e gjithë kjo është llogaritur nga paga e paditësit 

sipas kontratës së punës është 262.38€. 

Paditësi B.M shumën e përgjithshme prej 224.32€, apo për vitin 2019 shkallën e inflacionit prej 

2.7% shumën prej 27.94€, për vitin 2020 shkallën e inflacionit 0.2% shumën prej 2.75€, për vitin 

2021 shkallën e inflacionit 3.4% shumën prej 46.91€ dhe për vitin 2022 deri më 22 Nëntor 

shkallën e inflacionit 11.6% shumën prej 146.72€ e gjithë kjo është llogaritur nga paga e paditësit 

sipas kontratës së punës është 114.98€. 

Paditësja E.B shumën e përgjithshme prej 856.71€, apo për vitin 2019 shkallën e inflacionit prej 

2.7% shumën prej 106.70€, për vitin 2020 shkallën e inflacionit 0.2% shumën prej 10.53€, për 

vitin 2021 shkallën e inflacionit 3.4% shumën prej 179.16€ dhe për vitin 2022 deri më 22 Nëntor 

shkallën e inflacionit 11.6% shumën prej 560.32€ e gjithë kjo është llogaritur nga paga e paditësit 

sipas kontratës së punës është 439.95€. 

Paditësi A.Z shumën e përgjithshme prej 544.15€, apo për vitin 2019 shkallën e inflacionit prej 

2.7% shumën prej 67.77€, për vitin 2020 shkallën e inflacionit 0.2% shumën prej 6.69€, për vitin 

2021 shkallën e inflacionit 3.4% shumën prej 113.79€ dhe për vitin 2022 deri më 22 Nëntor 

shkallën e inflacionit 11.6% shumën prej 355.90€ e gjithë kjo është llogaritur nga paga e paditësit 

sipas kontratës së punës është 262.38€.    

Paditësja I.M shumën e përgjithshme 1097.87€, apo për vitin 2019 shkallën e inflacionit prej 2.7 

% shumën prej 136.74 €, për vitin 2020 shkallën e inflacionit 0.2%  shumën prej 13.50€, për 

vitin 2021 shkallën e inflacionit 3.4% shumën prej 229.59€ dhe për vitin 2022 deri më 22 Nëntor 

shkallën e inflacionit 11.6% shumën prej 718.04€ e gjithë kjo është llogaritur nga paga e paditësit 

sipas kontratës së punës është 459.95€.    

 

Sa i përket shkëputjes së Kontratës Kolektive të datës 22 Janar 2022, gjykata konsideron se një 

formë e tillë e shkëputjes së Kontratës Kolektive nuk prodhon efekt juridik, kjo për faktin se 

kjo kontratë në nenin 41 e ka përcaktuar formën e zgjidhjes së kontestit ku thuhet “Kontestet 

ndërmjet partnerëve të Kontratës Kolektive, të cilët nuk kanë mundur të zgjidhin përmes 

dialogut social, i zgjidhë komisioni për pajtim dhe i  Arbitrazhit”  ku përmes të cilës dispozitë 

ligjore palët me vullnetin e tyre në përputhje me nenin 2 të LMD-së janë pajtuar që për çdo 

kontest rreth Kontratës Kolektive të bëjnë përpjekje të zgjidhin me anë të dialogut social, 

Komisioni për Pajtim dhe në pamundësi atëherë përmes Arbitrazhit, andaj nga kjo formë e 

formulimit nënkupton se mënyrën e zgjidhjes së kontratës e kanë formalizuar që ta bëjnë përmes 

dialogut social/Komisioni i Pajtimit dhe në pamundësi të kësaj forme atëherë të bëhet 

arbitrazhit, për dallim që kontrata e datës 18.04.2017 në nenin 45 e ka paraparë edhe formën e 

tërheqjes nga Kontrata Kolektive përmes letrës rekomanduese. 

 

Sa i përket kamatë ligjore në shkallën prej 8% gjykata ka vendosur bazuar në nenin 382 par. 1 

dhe 2 të LMD-së, duke e llogaritur të njëjtën nga dita e pranimit të këtij aktgjykimi, bazuar në 

Mendimin Juridik për Kamatën të Gjykatës Supreme të Kosovës nr. 265/2020 të datës 

02.12.2020, pasi që në rastin konkret pala e paditur është vonuar në përmbushjen e obligimit 

ndaj palëve paditëse. 

 

Gjykata vendosi si në pikën II të dispozitiv të këtij aktgjykimi, ashtu që e paditura të paguaj 

shpenzimet e procedurës në lartësi prej 1049€, në kuptim të nenit 452 të LPK-së. Lartësia e 

shpenzimeve i referohet shpenzimeve për përpilimin e padisë në shumë prej 312.00€, për 

precizimin 312.00€,  për seancë 405.00€, taksa gjyqësore në shumë prej 20.00€. 

 

Duke u bazuar në të dhënat e lartcekura, gjykata ka vendosur si në dispozitiv të këtij aktgjykimi. 

GJYKATA THEMELORE FERIZAJ 

DEPARTAMENTI I PËRGJITHSHËM – DIVIZIONI CIVIL 

C.nr 2022:066679 datë 13.02.2024 

 

 

                                                                                                                    G j y q t a r ja 

 

  Mirlinda Bytyqi-Rexhepi 

 

 
 

 

KËSHILLË JURIDIKE: Kundër këtij Aktgjykimi pala e pakënaqur ka të drejtë ankese në afat 

prej 7 (shtatë) ditësh nga dita e pranimit, Gjykatës së Apelit, nëpërmjet të kësaj Gjykate. 

 

 

 

 

 

 

 

 

 

 

 

 

 

 

 

 

 

 

 


